
    ᑐᓴᒐᒃᓴᖅ 
 

ᓯᕗᓕᖅᑎ ᐋᕆᐊᖅ ᒥᑦᑎᒪᑕᓕᖕᒥᐅᓂᒃ ᖁᔭᓐᓇᒦᖅᐳᖅ ᐃᒃᐱᒍᓱᑦᑎᐊᖅᖢᑎᒃ 
ᑑᒑᓕᒐᓱᓚᐅᕐᓂᖏᓐᓄᑦ 

 
ᐃᖃᓗᐃᑦ, ᓄᓇᕗᑦ (ᒫᔾᔨ 23, 2009) – ᓄᓇᓕᖕᓂ ᐅᓪᓗᑐᐃᓐᓇᕐᒥ ᓂᕆᕕᒡᔪᐊᖅᑎᑕᐅᑎᓪᓗᒋᑦ ᒪᒃᑖᖅᑐᖅᖢᑎᒃ, 
ᓄᓇᕗᒻᒥ ᓯᕗᓕᖅᑎ ᐄᕙ ᐋᕆᐊᖅ ᐊᒻᒪ ᐊᕙᑎᓕᕆᔨᒃᑯᓐᓄᑦ ᒥᓂᔅᑕ ᑖᓂᐅᓪ ᓯᐅᑕᒃ ᒥᑦᑎᒪᑕᓕᖕᒥᐅᓂᒃ 
ᖁᔭᓐᓇᒦᓚᐅᖅᐴᒃ ᓯᒃᑯᔾᔭᐅᓯᒪᔪᓂᒃ ᑑᒑᓕᒐᓱᓚᐅᕐᓂᖏᓐᓄᑦ ᐅᑭᐅᒃᑯᑦ 2008. 
 
“ᒥᑦᑎᒪᑕᓕᖕᒥᐅᓂᒃ ᐃᒃᐱᒋᔭᖃᑦᑎᐊᖅᐳᖓ ᐊᑐᑦᑎᐊᓚᐅᕐᓂᖏᓐᓄᑦ ᐃᓄᐃᒃ ᐃᓅᖃᑎᒌ ᐱᒻᒪᕆᐅᒋᔭᖏᓐᓂᒃ, 
ᐱᔭᕆᑐᔪᒻᒪᕆᐊᓗᖕᒥᒃ ᐱᓕᕆᐊᖃᓚᐅᕐᒪᑕ ᐊᒻᒪ ᓂᕿᓂᒃ ᒪᒃᑖᓂᒡᓗ ᐱᑎᑦᑎᔪᓐᓇᖅᖢᑎᒃ ᐊᓯᖏᓐᓄᑦ ᓄᓇᓕᖕᓄᑦ 
ᓄᓇᕗᒻᒥ,” ᓯᕗᓕᖅᑎ ᐋᕆᐊᖅ ᐅᖃᖅᑐᖅ. “ᖁᔭᓐᓇᒦᒃ ᐊᒃᓱᕈᑦᑎᐊᖅᖢᓯ ᐱᓕᕆᔪᓐᓇᓚᐅᕋᔅᓯ, ᓄᓇᒥᒃ, ᐆᒪᔪᓂᒃ 
ᐊᕙᑎᑦᑎᓂᓗ ᐃᒃᐱᒋᔭᖃᑦᑎᐊᖅᖢᓯ. ᓄᓇᕗᒻᒥᐅᓄᑦ ᐃᖅᑲᐅᒪᔭᐅᖏᓐᓇᕐᓂᐊᖅᐳᓯ ᖁᔭᒋᔭᐅᖏᓐᓇᕐᓗᓯᓗ.” 
 
ᒥᓂᔅᑕ ᓯᐅᑕᒃ ᐊᖏᖃᑎᖃᖅᐳᖅ, “ᐅᐱᒋᑦᑎᐊᖅᐸᒃᑲ ᐱᒃᑯᒋᓪᓗᒋᓪᓗ ᒥᑦᑎᒪᑕᓕᖕᒥᐅᑦ ᐊᒃᓱᕈᑦᑎᐊᖅᖢᑎᒃ 
ᓯᒃᑯᔾᔭᐅᓯᒪᔪᓂᒃ ᑑᒑᓕᒐᓱᒍᓐᓇᓚᐅᕐᒪᑕ. ᑐᓴᖅᑎᑕᐅᑲᑕᓚᐅᕋᓗᐊᖅᑎᓪᓗᑕ ᐆᒪᔪᓂᒃ ᐱᔪᓐᓇᐅᑎᑖᖅᑎᑦᑎᔨᓂᒃ ᑑᒑᓖᑦ 
ᓯᒃᑯᔾᔭᐅᓯᒪᔪᑦ ᐲᖅᑕᐅᓇᓱᒋᐊᖃᕐᓂᖏᓐᓂᒃ, ᐃᓄᐃᑦ ᖃᐅᔨᒪᔭᖓ ᐊᑐᖅᑕᐅᓪᓗᓂ ᐃᒃᐱᒍᓱᑦᑎᐊᕐᓂᖅᓴᐅᓚᐅᖅᐳᑦ 
ᐊᑐᕐᓂᖃᑦᑎᐊᕐᓂᖅᓴᐅᓪᓗᓂᓗ ᐊᖑᓇᓱᒃᑕᐅᖔᖅᖢᑎᒃ. ᓄᓇᕗᒻᒥᐅᑦ ᐊᓯᐅᔨᕐᔪᐊᖅᑐᒻᒪᕆᐊᓘᓇᔭᓚᐅᕐᒪᑕ ᑑᒑᓖᑦ 
ᓱᖁᑎᒋᔭᐅᓚᐅᙱᑉᐸᑕ ᐃᐱᑎᑕᐅᑐᐃᓐᓇᕐᓗᑎᓪᓗ.” 
 
“ᒥᑦᑎᒪᑕᓕᖕᒥ ᐃᓚᒌᑦ ᓂᕿᑦᑎᐊᕙᖕᓂ ᓂᕆᔭᒃᓴᖃᑦᑎᐊᓕᖅᑐᑦ,” ᒪᓕᒐᓕᐅᖅᑎ ᒪᓕᒐᓕᐅᕐᕕᖕᒥ ᐅᖃᖅᑐᖅ 
ᑐᓄᓂᕐᒧᑦ ᔭᐃᒥᓯ ᐊᕐᕚᕐᓗᒃ. “ ᒥᑦᑎᒪᑕᓕᖕᒥᐅᑦ ᐃᓕᓴᕆᔭᐅᓪᓚᕆᒋᐊᓖᑦ ᐃᓐᓇᕐᓂᒃ ᓈᓚᒍᓐᓇᓚᐅᕐᒪᑕ 
ᓂᒡᓚᓱᒃᑐᐊᓗᖕᒥ ᑖᖅᑐᐊᓗᖕᒥᓗ ᐱᓕᕆᔪᓐᓇᖅᖢᑎᒃ. ᑑᒑᓗᒐᓱᖕᓂᐅᓚᐅᖅᑐᖅ ᓇᓗᓇᐃᖅᓯᔾᔪᑕᐅᓚᐅᕆᕗᖅ 
ᑭᓱᑖᕆᐊᖃᖃᑦᑕᕐᓂᑦᑎᓐᓂᒃ ᓲᕐᓗ ᑐᓚᒡᕕᖕᓂ ᐊᒻᒪ ᓂᕿᓕᕆᕝᕕᖕᓂ.” 
 
ᓯᕗᓕᖅᑎ ᐋᕆᐊᖅ ᐊᒻᒪ ᒥᓂᔅᑕ ᓯᐅᑕᒃ ᐃᓕᓴᕆᔭᐅᔾᔪᑎᒥᒃ ᑐᓂᓯᓚᐅᖅᐴᒃ ᐊᖑᓇᓱᒃᑐᓕᕆᔨᒃᑯᓐᓄᑦ 
ᐊᐅᓚᑦᑎᑦᑎᐊᖅᖢᑎᒃ ᑑᒑᓕᒐᓱᓚᐅᕐᓂᖏᓐᓄᑦ..  
 
ᓯᕗᓕᖅᑎ ᐋᕆᐊᖅ, ᒥᓂᔅᑕ ᓯᐅᑕᒃ ᐊᒻᒪ ᒥᓂᔅᑕ ᐲᑕ ᑕᑉᑑᓇ, ᒪᓕᒐᓕᐅᖅᑎᒥ ᐃᓚᒋᔭᐅᔪᖃᖅᖢᓂ ᑐᓄᓂᕐᒧᑦ ᔭᐃᒥᓯ 
ᐊᕐᕚᕐᓗᖕᒥᒃ, ᒥᑦᑎᒪᑕᓕᖕᒦᒻᒪᑕ ᐱᒋᐊᖅᑎᑦᑎᔭᖅᑐᖅᖢᑎᒃ ᖁᕕᐊᓲᑎᒋᔭᐅᓂᐊᖅᑐᒥᒃ ᓄᓇᕗᒻᒥ ᖁᓕᓂᒃ ᐊᕐᕌᒍᓂ 
ᓇᓪᓕᐅᕐᓂᖅᓯᐅᕐᓂᐊᖅᑎᓪᓗᒋᑦ. ᒥᑦᑎᒪᑕᓕᖕᒥᐅᑦ ᓂᕆᕕᒡᔪᐊᖅᑎᑕᐅᓚᐅᖅᐳᑦ ᐱᙳᐊᖅᑎᑕᐅᓪᓗᑎᒡᓗ.  
 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᑲᓇᑕᒥ ᐊᖏᓂᖅᐹᖑᓪᓗᓂ ᓄᓇᖃᖅᑳᖅᓯᒪᔪᓄᑦ ᐊᖏᖃᑎᒌᒍᑕᐅᓚᐅᖅᐳᖅ 
ᓱᓕ ᒫᓐᓇ ᐊᖏᖃᑎᒌᒍᑕᐅᕗᖅ. ᔪᓚᐃ 9, 1993-ᒥ, ᐊᖏᖃᑎᒌᒍᑎ ᐊᑐᓕᖅᑎᑕᐅᓚᐅᖅᐳᖅ, ᑲᓇᑕᒥ 
ᒪᓕᒐᕆᔭᐅᓕᖅᖢᓂ. ᐊᕕᒃᓯᒪᓂᕆᔭᑦᑎᓐᓂᒃ ᓴᖅᑭᑎᑦᑎᔾᔪᑕᐅᓚᐅᖅᐳᖅ ᐊᒻᒪ ᓄᓇᕗᑦ ᒐᕙᒪᖓᓂ ᐄᐳᕈ 1 1, 1999. 

ᓯᕗᓕᖅᑎ ᐄᕙ ᐋᕆᐊᖅ ᑎᑎᕋᕐᕕᖓᓂ 

